Gwybodaeth Ychwanegol at Atebion Gweinidogion

Gwybodaeth ychwanegol at OAQ0313(FM) a gyhoeddwyd gan Carwyn Jones, y
Gweinidog dros yr Amgylchedd, Cynllunio a Chefn Gwlad, ar ran Rhodri Morgan, y
Prif Weinidog, 12 Ebrill 2005

At Kirsty Williams:

Yn dilyn eich cwestiwn atodol ar 12 Ebrill 2005 ynghylch OAQO0313(FM) ar ddatblygu
cynaliadwy, mae’r Prif Weinidog wedi gofyn imi roi ateb ichi ar y mater.

Yr wyf yn deall bod yr anawsterau a wynebir gan Second Life Plastics, sydd wedi gorffen
casglu deunydd plastig oddi ar ffermydd, yn peri gofid i ffermwyr sy’n pryderu ynghylch sut
y byddant yn cael gwared ar y deunydd yn ddarbodus a diogel.

I roi’r cefndir ichi, cafwyd tipyn o gystadleuacth am adnoddau Amcan 1: cafwyd gwerth £80
miliwn o gynigion am gronfa £19 miliwn. Byddwch yn deall ein bod wedi methu ariannu
nifer o brosiectau buddiol, gan gynnwys Second Life Plastics (Birches) sydd, fodd bynnag, yn
dal i fod ar frig rhestr wrth gefn WEFO.

Bellach, mae datblygiadau cadarnhaol yn digwydd yn y farchnad wrth i nifer o gwmniau yng
Nghymru a thu hwnt fynegi ar goedd eu diddordeb o weithio gyda ffermwyr Cymreig i gludo
ac ailgylchu deunydd lapio silwair.

Yn y cyfamser, gellir cael gwared ar y deunydd hwn yn ddiogel drwy gontractwyr gwaredu
gwastraff cofrestredig. Caf ar ddeall gan Asiantaeth yr Amgylchedd yng Nghymru fod
safleoedd tirlenwi’n derbyn deunydd plastig oddi ar ffermydd.

Gwybodaeth ychwanegol at y Fframwaith Strategol ar gyfer Blaenau’r Cymoedd a
gyhoeddwyd gan Andrew Davies, y Gweinidog dros Ddatblygu Economaidd a
Thrafnidiaeth, ar 12 Ebrill 2005

At Michael German:

Yn ystod y drafodaeth a gafwyd mewn cyfarfod Ilawn yn gynharach eleni ar y fframwaith
strategol ar gyfer Blaenau’r Cymoedd, addewais ysgrifennu atoch i ateb eich cwestiynau
penodol ar iechyd, anabledd a thrafnidiaeth fel a ganlyn:

(1) ‘Mae tudalen 8 yn cyfeirio at £100 miliwn ychwanegol-—ac mae’r gair ‘ychwanegol yn
bwysig—i’w wario ar arian cyfalaf iechyd dros y tair blynedd nesaf, a £150 miliwn arall wedi
hynny. A yw’r arian hwn wedi cael ei ymrwymo i’r gyllideb iechyd eisoes, ynteu a yw’n arian
yr ydym, yn 6l pob tebyg, wedi ei weld yn y cynlluniau ar gyfer y tri ysbyty newydd yn yr
ardal?’

Daw’r £100 miliwn o’r gyllideb iechyd ac felly, mae ar wahan i’r cyllid arbennig ar gyfer
Blaenau’r Cymoedd.

(ii) ‘Ar dudalen 9, mae honiad ynghylch cronfa arbennig ar gyfer pobl ag anableddau. Ni
ddywedir wrthym faint fydd y gronfa honno. A ddaw’r gronfa honno allan o’r £140 miliwn, y
disgwyliwn i’r rhan fwyaf ohono gael ei fuddsoddi tua’r diwedd?’

Fel yr eglurais, dosrennir yr arian yn gyfartal dros 15 mlynedd y rhaglen. Bydd ein
hymrwymiad i sefydlu cronfa arbennig i gynorthwyo pobl ym Mlaenau’r Cymoedd sydd ag
anghenion arbennig gael mynediad i swyddi yn dod allan o’r gyllideb arbennig o £140



miliwn. Fel rhan o ddatblygiad y strategaeth, mae tim y rhaglen, ar hyn o bryd, yn asesu’r
gofynion yn y maes hwn.

(iii)) ‘Mae fy nghwestiwn olaf yn ymwneud a’r rhwydwaith rheilffyrdd. Mae angen dwy
ddolen bwysig y tu hwnt i gyswllt rheilffordd Glynebwy i Gaerdydd a Chasnewydd. Un
ohonynt yw dolen Cwm Taf a fyddai’n galluogi gwasanaeth trén bob hanner awr i Ferthyr
Tudful, a’r un i’r gogledd o Fargod, a fyddai’n galluogi gwasanaeth trén bob hanner awr i
Rymni. A gaiff y rheini eu cynnwys fel cynlluniau penodol yn yr arian y bu ichi s6n
amdano?’

Nid ariennir y gwelliannau i’r seilwaith tratnidiaeth yn uniongyrchol o’r gyllideb arbennig.
Serch hynny, mae tim y rhaglen yn cydnabod pwysigrwydd trafnidiaeth o safbwynt adfywio
Blaenau’r Cymoedd, a bydd yn cydgysylltu'n agos a4 Thrafnidiacth Cymru a rhanddeiliaid
eraill i sicrhau manteision sylweddol ar gyfer pobl yr ardal.

Gobeithiaf fod hyn yn egluro’r mater i chi. Mae’r strategaeth gyfan yn cael ei pharatoi ar hyn
o0 bryd ac fe’i cyhoeddir yn y gwanwyn; bydd cynlluniau gwario mwy manwl! yn dilyn ar 6l
cyhoeddi’r strategaeth. Mae’n siwr gennyf eich bod, fel finnau, yn edrych ymlaen at ddilyn
datblygiad a chynnydd y rhaglen o ddarparu gwir newid i bobl ar hyd Blaenau’r Cymoedd.

Gwybodaeth ychwanegol at y Datganiad am MG Rover a gyhoeddwyd gan Andrew
Davies, y Gweinidog dros Ddatblygu Economaidd a Thrafnidiaeth, ar 12 Ebrill 2005

At William Graham:

Yn ystod y cyfarfod llawn ar 12 Ebrill 2005 rhoddais addewid y byddwn yn egluro ichi
sefylifa MG Rover: hynny yw, pa un a oedd y cwmni yn nwylo’r gweinyddwyr neu yn
nwylo’r derbynwyr.

Yn dilyn cysylltiad uniongyrchol & PWC, y gweinyddwyr, gallaf gadarnhau eich bod yn
gywir a bod y cwmni yn nwylo’r gweinyddwyr yn hytrach na’r derbynwyr. Fel yr ydych, yn
amlwg, yn deall, pwrpas gweinyddu yw rhewi dyledion cwmni sydd & thrafferthion ariannol a
chynorthwyo i achub y cwmni neu sylweddu asedau’r cwmni. Ymddiheuraf am ddefnyddio’r
derminoleg anghywir.

Yn anffodus, ers inni drafod y mater, pennwyd tynged y cwmni. Y prif achos pryder bellach
yw sut mae cyfyngu effaith hyn ar y gadwyn gyflenwi yng Nghymru ac ar yr unigolion yr
effeithiwyd arnynt.



